
I. ԸՆԴՀԱՆՈՒՐ ԴՐՈՒՅԹՆԵՐ
1. Արագ արձագանքման բաժինը (այuուհետ` Բաժին) հանդիսանում է Հայաստանի Հանրապետության սննդամթերքի անվտանգության տեսչական մարմնի (այuուհետ` Տեսչական մարմին) կառուցվածքային uտորաբաժանումը։
2. Բաժինն իր գործունեության ընթացքում ղեկավարվում է Հայաստանի Հանրապետության Սահմանադրությամբ, Հայաստանի Հանրապետության օրենքներով, Հայաստանի Հանրապետության կառավարության և Հայաստանի Հանրապետության վարչապետի որոշումներով, սույն կանոնադրությամբ, Տեսչական մարմնի կառավարման խորհրդի որոշումներով և Տեսչական մարմնի ղեկավարի հրամաններով:

3. Բաժնի կանոնադրությունը հաստատում, փոփոխում և ուժը կորցրած է ճանաչում Տեսչական մարմնի ղեկավարը:

II. ԲԱԺՆԻ ԽՆԴԻՐՆԵՐԸ
4. Բաժնի հիմնական խնդիրներն են՝
1) պետական վերահսկողության շրջանակներում արագ արձագանքման ապահովում.
2) սննդամթերքի անվտանգության, բուսասանիտարիայի և անասնաբուժության ոլորտները կանոնակարգող օրենսդրության պահանջների խախտումների վերաբերյալ քաղաքացիների նամակների (դիմումների, բողոքների) վերլուծություն։
III. ԲԱԺՆԻ ԳՈՐԾԱՌՈՒՅԹՆԵՐԸ
5. Բաժնի հիմնական գործառույթներն են`

1) պետական վերահսկողության շրջանակներում արագ արձագանքման ապահովում.

2) թեժ գծին ստացված տեղեկատվության համակարգում և վերլուծություն՝ ըստ օրենսդրությամբ Տեսչական մարմնին վերապահված վերահսկողության ոլորտների.

3) լրատվամիջոցների միջոցով հայտնաբերված և հրապարակված սննդամթերքի անվտանգության ոլորտում օրենսդրության պահանջների խախտումներին արագ արձագանքում.

4) քաղաքացիների նամակների (դիմումների, բողոքների) քննարկում, դրանցում բարձրացված՝ սննդամթերքի անվտանգության ոլորտին առնչվող հարցերի ուսումնասիրություն և օպերատիվ կերպով արձագանքում.

5) թեժ գծով և այլ միջոցներով ստացված տեղեկատվության, բողոքներին, ահազանգերին օպերատիվ արձագանքումն ապահովելու նպատակով սննդամթերքի, անասնաբուժական և բուսասանիտարական ենթահսկման ապրանքների արտադրության, պահպանման, տեղափոխման, իրացման, վաճառքի, կենդանիների աճեցման, պահման, փոխադրման, իրացման, վաճառքի, սպանդի, վերամշակման փուլերի և այդ գործընթացներում տնտեսավարող սուբյեկտների գործունեության դիտարկումների, մշտադիտարկումների, ստուգումների իրականացում.
6) Հայաստանի Հանրապետության տարածքում անասնաբուժության, սննդամթերքի և կերի անվտանգության, բուսասանիտարիայի բնագավառներում Հայաստանի Հանրապետության օրենսդրությամբ սահմանված պահանջների խախտումների դեպքերում  սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական ենթահսկման ապրանքների արտադրություն, պահպանում,  տեղափոխում, իրացում, վաճառք իրականացնող անձանց գործունեության խախտումների և թերությունների հայտնաբերման և իրավիճակից բխող անհրաժեշտ միջոցառումների իրականացման ապահովում.

7) Տեսչական մարմնի կողմից վարվող էլեկտրոնային տեղեկատվական բազաների վարման աշխատանքներին մասնակցություն.
8) Բաժնի առջև դրված գործառույթներից և խնդիրներից բխող իրավական ակտերի նախագծերի, առաջարկությունների, եզրակացությունների, տեղեկանքների, հաշվետվությունների, զեկու​ցագրերի և այլ գրությունների, ինչպես նաև դրանց վերաբերյալ մեթոդական պարզաբանումների և ուղեցույցերի նախապատրաստում.
9) Հայաստանի Հանրապետության տարածքում պետական, տեղական ինքնակառավարման մարմինների, կազմակերպությունների, ֆիզիկական և իրավաբանական անձանց հետ աշխատանքային գործակցութան ապահովում.
10) կատարված աշխատանքների վերաբերյալ համապատասխան տեղեկատվության և կամ հաշվետվությունների  ներկայացում Տեսչական մարմնի ղեկավարին.
11) Հայաստանի Հանրապետությունում պետական գրանցում չստացած, օգտագործումից հանված, ժամկետանց և արգելված, բնակչության առողջության և շրջակա միջավայրի համար վտանգավոր բույսերի պաշտպանության միջոցների իրացման, օգտագործման, վաճառքը բացառելու նկատմամբ վերահսկողության իրականացում.

12)   իրավաբանական և ֆիզիկական անձանց հողային, արտադրական, առևտրային, պահեստային տարածքներում և կարգավորվող առարկաներում բույսերի պաշտպանությանն ուղղված միջոցառումների նկատմամբ վերահսկողության իրականացում.

13) պետական, տեղական ինքնակառավարման մարմինների  կազմակերպությունների, ֆիզիկակական և իրավաբանական անձանց հետ աշխատանքային գործակցություն և փաստաթղթաշրջանառության իրականացում.
14)  տնտեսավարող սուբյեկտների հաշվառում, խորհրդատվություն, ռեեստրներում գրանցման աշխատանքներին մասնակցություն.
15) ) անասնաբուժական գործունեության, հանրապետությունում կենդանիների վարակիչ ու ոչ վարակիչ հիվանդությունների դեմ պայքարի համալիրում հակաանասնահամաճարակային և անասնաբուժասանիտարական կանխարգելիչ և հարկադիր միջոցառումների աշխատանքների նկատմամբ վերահսկողության իրականացում.

16)  բույսերի պաշտպանության միջոցների և պարարտանյութերի արտադրության, պահպանման,  փոխադրման, իրացման, վաճառքի, օգտագործման գործընթացներում բուսասանիտարական կանոնների և նորմերի պահանջների կատարման նկատմամբ վերահսկողության իրականացում.

     17 անասնաբուժության, սննդամթերքի և կերի անվտանգության, բուսասանիտարիայի բնագավառներում Հայաստանի Հանրապետության օրենսդրությամբ սահմանված պահանջների խախտումների դեպքերում  սննդամթերքի, սննդամթերքի հետ անմիջական շփման մեջ գտնվող նյութերի, անասնաբուժական և բուսասանիտարական ենթահսկման ապրանքների արտադրություն, պահպանում,  տեղափոխում, իրացում, վաճառք, կենդանիներ աճեցնող, փոխադրող, իրացնող, կենդանիների սպանդ իրականացնող անձանց գործունեության, տեխնոլոգիական սարքավորումների օգտագործման, շահագործման և տեխնոլոգիական գործընթացների կասեցման կամ արգելման, բացահայտված խախտումները և թերությունները վերացնելու նպատակով պարտադիր կատարման հանձնարարականների, առաջադրանքների սահմանման, արտադրանքի իրացման կասեցման կամ արգելման, խախտումների վերացման կարգադրագրերի արձակման, օրենքով սահմանված կարգով վարչական պատասխանատվության միջոցների կիրառման ապահովում. 
     18 սննդամթերքի, անասնաբուժական և բուսասանիտարական ենթահսկման ապրանքների ոչնչացման կամ օգտահանման գործընթացների նկատմամբ վերահսկողության իրականացում.
19 քննարկման ներկայացված գրությունների վերաբերյալ առարկությունների և առաջարկությունների ներկայացում.

20 մնացորդային նյութերի հսկողության նպատակով նմուշառում և լաբորատոր փորձաքննության ներկայացում.
21 Հայաuտանի Հանրապետության oրենuդրությամբ, ինչպես նաև Տեսչական մարմնի և սույն կանոնադրությամբ իրեն վերապահված այլ լիազորությունների իրականացում:

IV. ԲԱԺՆԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ ԵՎ ՂԵԿԱՎԱՐՈՒՄԸ

6. Բաժինը ղեկավարում է Բաժնի պետը:

7. Բաժնի պետը`

1) իրականացնում է իր պաշտոնի անձնագրով իրեն վերապահված լիազորությունները.
2) կատարում է Տեսչական մարմնի ղեկավարի կողմից իր լիազորությունների սահմաններում տրված հանձնարարականները:

8. Բաժնի կողմից պատրաստված ներքին գրությունները ստորագրվում են Բաժնի պետի, իսկ վերջինիս բացակայության դեպքում նրան փոխարինողի կողմից:

